Ahli Kawasan Bayan Lepas (Y.B. Tuan Syed Amerruddin Bin Dato’ Syed Ahmad) bertanya kepada Y.A.B. Ketua Menteri: 
8.
(a) 
Adakah kerja-kerja projek untuk kontraktor kelas F dipilih secara cabutan di Pejabat Daerah?


(b) 
Setakat ini, berapakah bilangan projek kelas F yang telah ditawarkan?

(c) 
Sila nyata mengikut daerah-daerah?

Y.A.B. Ketua Menteri:

8.
(a) 
Untuk makluman Yang Berhormat,  kerja-kerja projek untuk kontraktor Kelas F dipilih secara cabutan.

(b)
Proses tawaran bagi kerja-kerja projek untuk Kontraktor Kelas F yang dilaksanakan oleh kelima-lima Pejabat Daerah & Tanah melibatkan tiga (3) kaedah seperti berikut:-

	  (i)
	Bagi kerja projek yang bernilai kurang dari RM10,000.00, sekurang-kurangnya tiga (3) kontraktor yang menawarkan harga yang kompetitif dengan nilai yang terbaik dikenal pasti dan ia diproses secara giliran melalui proses undian;



	(ii)
	Cabutan undi dilakukan bagi nilai kerja projek RM10,000.00 ke atas hingga kurang dari RM20,000.00 dan ia diproses hanya melibatkan daftar kontraktor yang belum menerima sebarang tawaran kerja projek secara cabutan undi; dan

	(iii)
	
Manakala bagi nilai projek RM20,000.00 ke atas hingga kurang dari 
RM200,000.00 kaedah tawaran dibuat secara sebut harga.  
Pelaksanaan 
tersebut adalah berdasarkan kepada Surat 
Pekeliling Jabatan Kewangan Negeri Bil. 3 Tahun 2009 dan Surat 
Pekeliling Jabatan Kewangan 
Negeri Bil. 4 Tahun 2009 yang 
berkuat kuasa.





(c) 
Sehingga 31 Oktober 2009, sejumlah 381 projek telah ditawarkan kepada 
Kontraktor Kelas F melibatkan kelima-lima Pejabat Daerah & Tanah.

(d)
Bilangan projek yang ditawarkan kepada Kontraktor Kelas F mengikut pecahan daerah adalah seperti berikut :

	(i)
	Pejabat Daerah & Tanah  Daerah Timur Laut
	-
	35 projek

	(ii)
	Pejabat Daerah  & Tanah Daerah Barat Daya
	-
	92 projek

	(iii)
	Pejabat Daerah  & Tanah Seberang Perai Utara
	-
	74 projek

	(iv)
	Pejabat Daerah  & Tanah Seberang Perai Tengah
	-
	137 projek

	(v)
	Pejabat Daerah    & Tanah Seberang Perai Selatan
	-
	43 projek


Ahli Kawasan Bayan Lepas (Y.B. Tuan Syed Amerruddin Bin Dato` Syed Ahmad) bertanya kepada Y.A.B. Ketua Menteri: 
9.
Baru-baru ini terdapat banyak kes kecurian berlaku di taman-taman perumahan rumah murah yang melibatkan golongan remaja. Setakat ini, berapakah bilangan kes yang telah dilaporkan?


(a) 
Berapakah kes yang telah dihadapkan ke mahkamah?


(b) 
Apakah sebabnya?

(c) 
Sila nyatakan mengikut pecahan umur dan kaum?

Y.A.B. Ketua Menteri:
9.
(a) 
Setakat bulan Oktober tahun 2009 bilangan kes kecurian di taman-taman perumahan rumah murah yang melibatkan golongan remaja di Pulau Pinang seperti yang dilaporkan adalah sebanyak 2,316 dan sebanyak 76 kes telah dibawa ke mahkamah. 


(b)
 Antara faktor penyebab kepada jenayah ini ialah:


(i) 
Kurang pendidikan agama dan pendidikan sivik;


(ii) 
Kurang perhatian daripada ibu bapa kerana kesibukan kerja/pengawasan;


(iii)
Tekanan dan permasalahan yang wujud di kawasan persekitaran tempat tinggal;


(iv)
Tiada perhatian oleh masyarakat setempat terhadap golongan remaja yang bermasalah; dan 


(v)
Ibu bapa kurang mengambil berat mengenai masalah anak-anak remaja. 


(c)
Pecahan kes ikut umur dan kaum ialah seperti berikut:- 


(i)
Melayu (umur 18 - 35 tahun) - 1174 kes,  lelaki 1134 dan 
perempuan 40;


(ii)
Cina (umur 18 - 35 tahun) – 401 kes, lelaki 392 dan perempuan 9;


(iii)
India (umur 18 - 35 tahun) - 550 kes,  lelaki 533 dan perempuan 17; dan


Lain-lain (umur 18 - 35 tahun) - 191 kes,  lelaki 170 dan perempuan 21. 

Berdasarkan maklumat di atas, secara keseluruhannya jumlah remaja yang berumur 18 sehingga 35 tahun yang terlibat dengan jenayah ini ialah sejumlah 2316 orang. Daripada jumlah tersebut 2,229 orang ialah remaja lelaki, dan remaja perempuan berjumlah 87 orang.
(XV)
Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
1.
Apakah kriteria yang diperlukan untuk menukar haluan jalan raya di Pulau Pinang dari jalan dua hala ke jalan satu hala kerana sejak kebelakangan ini terdapat banyak aduan bahawa penukaran haluan jalan dari dua hala ke satu hala telah menyebabkan gangguan kepada perniagaan dan peniaga?

Y.A.B. Ketua Menteri:
1.
Kriteria-kriteria untuk mempertimbangkan penukaran sistem jalan dua hala ke sehala 
adalah seperti berikut:-

(i)
Isi padu aliran lalu lintas meningkat di sesuatu jalan atau kawasan terlibat dan kesesakan berlaku pada waktu puncak lalu lintas;

(ii)
Gangguan kepada aliran lalu lintas di persimpangan-persimpangan akibat kenderaan-kenderaan yang membelok kanan dan konflik lalu lintas yang tinggi;

(iii)
Kenderaan yang meletak dan menunggu di tepi jalan mengganggu aliran lalu lintas;

(iv)
Jalan tidak dapat dilebarkan lagi untuk menampung isi padu aliran lalu lintas yang semakin meningkat;

(v)
Aktiviti setempat yang mengganggu aliran lalu lintas;

(vi)
Keperluan mewujudkan tempat letak kenderaan 
tambahan;


(vii)
Jalan digunakan sebagai laluan pintas (short cut);
(viii)
Meningkatkan keselamatan lalu lintas;

(ix)
Jalan bersambungan dan dapat membentuk laluan satu pusingan; dan

(x)
Jalan mempunyai 2 lorong dan lebih.


Secara amnya, pelaksanaan langkah-langkah yang diambil oleh pihak pengurusan lalu lintas seperti sistem jalan sehala tidak akan disenangi oleh sebahagian kecil pengguna jalan raya terutama sekali penduduk dan peniaga setempat.  Walau bagaimanapun, untuk menangani masalah lalu lintas, pihak pengurusan lalu lintas perlu mengambil langkah-langkah tertentu untuk manfaat semua pihak.   Dalam semua kes ini, pandangan dan ulasan individu, wakil penduduk dan ahli-ahli politik akan diperolehi sebelum dan selepas keputusan dibuat oleh PBT.  PBT juga bersifat terbuka dan akan menyemak semula sistem jalan sehala yang dilaksanakan serta membuat pindaan sekiranya difikirkan wajar.

Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
2.
Apakah strategi Kerajaan Negeri Pulau Pinang untuk mengurangkan kadar pengemis-pengemis di persekitaran Pulau Pinang terutamanya di kuil-kuil dan di pasar-pasar kerana didapati semasa musim-musim perayaan kadar gangguan daripada pengemis-pengemis didapati meningkat?

Y.A.B. Ketua Menteri:
2.
Kerajaan Negeri melalui Jabatan Kebajikan Masyarakat (JKM) mempunyai beberapa strategi untuk mengurangkan aktiviti mengemis di Pulau Pinang. Berikut adalah strategi yang dilaksanakan :

(a)
Mengadakan operasi menyelamat pengemis / kutu rayau di bawah Akta Orang Papa 1977. Tiga kaedah operasi yang dijalankan oleh JKM seperti berikut :

(i)
Operasi berdasarkan aduan awam (dijalankan oleh JKM);

(ii)
Operasi bersepadu / berjadual (dijalankan oleh JKM bersama jabatan dan agensi lain seperti PDRM, RELA,  MPPP/MPSP,  Jabatan Imigresen,  Jabatan Pendaftaran Negara dan Jabatan Kesihatan); dan

(iii)
Operasi ‘Ad-hoc’ (dijalankan oleh JKM).

(b)
JKM sentiasa bekerjasama dengan agensi yang terlibat dalam menangani aktiviti mengemis yang semakin kompleks.


(c)
Kempen kesedaran kepada orang ramai dijalankan melalui edaran risalah dan hebahan media (Mutiara FM). JKM telah mengadakan perbincangan dengan pihak pentadbiran rumah ibadat dan pengurusan pasar-pasar sebelum sesuatu tindakan penguatkuasaan undang-undang dilaksanakan. Tindakan ini diambil untuk mengelak salah faham yang boleh menimbulkan rasa tidak puas hati di kalangan orang ramai.

(XVI)
Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 
1.
(a) 
Apakah kriteria atau proses pemilihan calon untuk pemberian anugerah 
oleh TYT Yang Di-Pertua Negeri? 


(b) 
Adakah seseorang calon yang mempunyai rekod jenayah boleh diberi 
anugerah?

Y.A.B. Ketua Menteri:
1.
(a)  
Kriteria atau proses pemilihan calon adalah seperti berikut:


    

(i)
KELAYAKAN CALON

· Belum pernah dikurniakan darjah/bintang/pingat yang dicalonkan oleh Kerajaan Negeri Pulau Pinang. Bagi calon-calon yang pernah menerima kurniaan negeri, mereka hanya boleh dipertimbangkan/diperakukan semula sekiranya mereka telah menerima anugerah pada tahun 2006 atau tahun sebelumnya.

-
Calon-calon tersebut mestilah :

-
tidak mempunyai rekod jenayah berdasarkan kepada laporan pihak polis

-
tidak terlibat dengan kes rasuah berdasarkan kepada laporan oleh Pihak Badan Pencegah Rasuah

 -
tidak diisytiharkan bankrap oleh Mahkamah berdasarkan laporan Jabatan Insolvensi

 -
tidak pernah dikenakan tindakan tatatertib (bagi Anggota 
Perkhidmatan Awam) serta diperakukan oleh Ketua Jabatannya.


 (ii)
SUMBANGAN DAN KELAYAKAN CALON

-
Calon mestilah memberi sumbangan/perkhidmatan yang cemerlang dalam bidang masing-masing.

-
POLITIK


-
Sekurang-kurangnya memegang jawatan dalam parti sama ada di peringkat Cawangan atau Bahagian selama tidak kurang dari 3 tahun.  Umur sekurang-kurangnya 26 tahun dan ke atas dengan mengambil kira kelayakan mengundi ialah ketika berumur 21 tahun.

· PERTUBUHAN


-
Berumur 35 tahun ke atas

*
Bagi ahli sukan tidak dihadkan umur dan penganugerahan diberi berdasarkan pencapaian di bidang sukan masing-masing.

 -
ANGGOTA PERKHIDMATAN AWAM

*
Bagi penjawat awam yang berjawatan tetap, calon mestilah disahkan dalam jawatan.  Manakala bagi calon yang berjawatan kontrak, mereka hendaklah berkhidmat sekurang-kurangnya 3 tahun di jawatan tersebut.

*
Kelayakan Darjah, Bintang dan Pingat adalah berdasarkan gred jawatan yang disandang.

(b)
Seseorang calon yang mempunyai rekod jenayah tidak akan dipertimbangkan untuk dianugerahkan Darjah Kebesaran, Bintang dan Pingat Kehormatan Negeri Pulau Pinang.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

2.
Apakah prosedur atau undang-undang yang berkaitan penguatkuasaan yang 
dilaksanakan oleh PBT seperti perampasan, perobohan dan sebagainya.  


(a)
Sila perincikan prosedur secara step by step.

(b)
Adakah pegawai penguat kuasa harus membuat catatan atau laporan termasuk sebarang rampasan sekiranya ada selepas penguatkuasaan dilaksanakan?

(c)
Apakah safeguard yang sedia ada untuk memastikan tiada penyalahgunaan kuasa oleh pegawai penguat kuasa apabila penguatkuasaan dijalankan?

Y.A.B. Ketua Menteri:
2.
Tindakan penguatkuasaan yang dilaksanakan oleh Pihak Berkuasa Tempatan adalah tertakluk kepada undang-undang yang melibatkan:


(a)
Prosedur Tindakan:

(i) 
Penguatkuasaan Binaan Haram Di Bawah Akta Jalan, Parit dan Bangunan, 1974 (AJPB)

-
Binaan haram/tukar guna bangunan dikesan   oleh Merinyu Bangunan;

-
Notis Sek. 72(1) di bawah (AJPB), 1974 dikeluarkan (serta merta/7 hari) kepada emunya tanah;

-
Jika kehendak notis tidak dipatuhi, Notis Sek. 72(6) (30 hari), di bawah (AJPB), 1974 dikeluarkan kepada penghuni bangunan;

-
Jika kehendak notis tidak dipatuhi, Notis Sek. 97 (24 jam), di bawah (AJPB), 1974 dikeluarkan kepada penghuni bangunan;  dan

-
Tindakan meroboh atau tindakan Mahkamah diambil.

(ii)
Penguatkuasaan Pelesenan (Penjaja Tanpa Lesen)

-   
Pembantu Kesihatan Awam (PKA) mengesan penjaja tanpa lesen;

- 
PKA mengeluarkan amaran secara lisan kepada penjaja untuk berhenti menjalankan aktiviti penjajaan;

-   
PKA menyediakan laporan dan notis mengikut kesalahan yang berkaitan dengan Undang-undang Kecil Penjaja;

-
PKA menyemak di tapak sama ada kehendak notis dipatuhi. Notis Pemberitahun Tentang Kesalahan (PTK) dikeluarkan untuk kes yang gagal mematuhi notis;

-
PKA menyediakan borang summary untuk tindakan penguatkuasaan dari segi rampasan; dan

· Tindakan penguatkuasaan dari segi rampasan dijalankan secara bersepadu dengan Bahagian Penguatkuasa MPPP.

(b) Setiap pegawai penguatkuasa perlu mencatit setiap barangan yang diambil tindakan oleh pihak MPPP dan direkodkan dalam borang inventori.   Borang inventori ini akan digunakan sebagai dokumen untuk barangan tersebut ditahan dan disimpan dalam stor Bahagian Penguatkuasa MPPP.

(c) Tindakan penguatkuasaan adalah dijalankan secara berpasukan. Dalam konteks ini, “safeguard” yang menyelia tindakan penguatkuasaan adalah diketuai oleh seorang Merinyu Bangunan atau Pembantu Kesihatan Awam Kanan dan Pembantu Penguatkuasa Kanan. Merinyu Bangunan atau Pembantu Kesihatan Awam Kanan dan Pembantu Penguatkuasa Kanan ini akan memantau aktiviti penguatkuasaan berdasarkan skop tugas dan kawasan mengikut tugas kakitangan. Tujuan kawal selia ini adalah untuk memastikan tiada penyalahgunaan kuasa oleh kakitangan penguatkuasa.

(d) Menurut maklum balas dari MPSP, Undang-undang berkaitan dengan tindakan penguatkuasaan seperti rampasan, perobohan dan sebagainya yang dilaksanakan oleh MPSP adalah seperti berikut:

(i)
Akta Kerajaan Tempatan 1976;

(ii)
Akta Jalan, Parit Dan Bangunan 1974;

(iii)
Akta Perancang Bandar Dan Desa 1976

(iv)
Undang-Undang Kecil yang dilaksanakan oleh MPSP dibuat di bawah Akta induk di atas.

Prosedur-prosedur yang dilakukan adalah seperti berikut:


(i)
Prosedur rampasan 

-
Kenal pasti kesalahan dan undang-undang yang memberi kuasa kepada MPSP untuk merampas.


-
Notis diberi kepada pesalah minta mereka menghentikan kesalahan tersebut dalam masa tertentu.

-
Jika pesalah tidak patuhi notis di para (ii) di atas, rampasan akan dibuat. 

(i) Prosedur perobohan bangunan

· Notis dikeluarkan kepada pesalah supaya dia sendiri memberhentikan pendirian bangunan haram atau kerja-kerja asas tapak bangunan haram.

-
Notis kepada pesalah meruntuhkan bahagian bangunan haram yang telah didirikan.

-
Jika notis di para (ii) tidak dipatuhi, MPSP (PBT) sendiri akan menjalankan kerja-kerja meroboh bangunan haram tersebut seperti mana arahan-arahan yang tertera dalam notis meroboh.

-
Jika bangunan itu telah diduduki maka notis diberi 
kepada penduduk untuk mengosongkan bangunan haram tersebut dalam masa 30 hari dari tarikh notis dikeluarkan.

-
Selepas 30 hari maka MPSP (PBT) sendiri akan jalankan kerja-kerja meroboh.  

-
Tindakan penguatkuasaan lain yang dikenakan adalah seperti berikut:

(i) 

Kompaun; dan

(ii) 
Tindakan Mahkamah.

(iii)
Pegawai penguatkuasa akan membuat catatan di dalam borang inventori sebanyak dua salinan. Semua barang rampasan akan disenaraikan. Satu borang akan disimpan di dalam fail dan satu lagi akan diberikan kepada emunya setelah ditandatangani.   Laporan polis juga akan dibuat selepas itu. Gambar sebelum,  semasa dan selepas rampasan dilakukan juga akan dirakamkan.

(iv)
Semasa sesuatu operasi dilakukan,  terlebih dahulu semua pegawai terlibat akan diperiksa balas oleh pegawai kanan sama ada prosedur di dalam Akta berkaitan telah dipatuhi. Kemudian terdapat seorang pegawai kanan yang boleh dirujuk akan berada di lokasi semasa tindakan penguatkuasaan sedang dilakukan bagi memastikan tiada kes penyalahgunaan kuasa.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 
3.
Senaraikan semua jenis denda serta jumlah kompaun yang boleh dikenakan oleh PBT ke atas semua kesalahan yang berkenaan:


(a)  
Sama ada rayuan boleh dibuat ke atas denda/kompaun yang dikenakan.

(b) 
Sama ada rayuan boleh dibuat untuk pembatalan denda/kompaun.

(c)  
Sama ada kes yang telah dibawa ke mahkamah boleh dikompaunkan di luar mahkamah.

Y.A.B. Ketua Menteri:
3.
Dalam sesuatu kes pendakwaan berkaitan dengan kesalahan jenayah, Kanun Acara Jenayah membenarkan mitigasi dikemukakan oleh pesalah selepas sabitan. Sabitan adalah berikutan dengan pengakuan salah oleh pesalah ataupun selepas pesalah didapati bersalah terhadap tuduhan berikutan dengan perbicaraan terhadapnya.

Mitigasi yang dikemukakan adalah untuk mengurangkan hukuman berasaskan kepada fakta-fakta dan keadaan peribadi pesalah. Contohnya, ianya mungkin kerana tuduhan yang dihadapi adalah kesalahan pertama,  tidak berpendapatan atau pendapatannya kurang, mempunyai tanggungan, memegang jawatan yang bertanggungjawab dalam masyarakat, tidak mengetahui dan memahami perundangan,  tiada apa-apa tanda atau amaran mengenai kesalahan berkenaan dan sebagainya.

Berasaskan kepada prinsip di atas, tiada apa-apa halangan dalam perundangan untuk melarang rayuan atau mitigasi bertulis atau berlisan dikemukakan berkaitan dengan kompaun yang dikenakan oleh Pihak Berkuasa Tempatan (PBT). Walaupun PBT menetapkan jumlah kompaun minima yang boleh dikenakan, setiap kes mesti diteliti dan disemak berasaskan kepada keadaan individu sendiri secara berasingan.

(a) 
Rayuan boleh dikemukakan ke atas denda/kompaun yang dikenakan. 

(b) 
Rayuan boleh dikemukakan untuk pembatalan denda/kompaun.  Ini adalah kerana wujud kemungkinan elemen-elemen kesalahan tidak mencukupi untuk membuktikan tuduhan yang dihadapi. 

(c)  
Bagi kes yang telah dibawa ke mahkamah,  ia tidak boleh dikompaunkan di luar mahkamah. 

Berikut adalah jenis denda/kompaun yang dilaksanakan oleh Majlis Perbandaran Seberang Perai (MPSP): 

(i)
Kompaun/Notis Kesalahan Letak Kereta

(ii)
Kompaun Halangan

(iii)
Kompaun Kerja Tanah

(iv)
Kompaun Enakmen Hiburan

(v)
Kompaun Kunci Tayar

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

4.
Apakah rancangan Kerajaan Negeri untuk menaiktarafkan rumah pangsa Padang Tembak dalam jangka masa pendek?
Y.A.B. Ketua Menteri:
4.
Kerajaan Negeri sememangnya mempunyai rancangan untuk membaik pulih projek rumah pangsa Padang tembak iaitu melalui permohonan yang dipohon melalui Bajet Pembangunan tahun 2010. Antara kerja-kerja yang akan dijalankan dalam tahun 2010 adalah seperti berikut:

(a)
Menggantikan saluran paip guna sama najis yang telah uzur dan berkarat;

(b) 
Menggantikan paip air bersih yang telah uzur dan berkarat;

(c) 
Membaik pulih dan menaik taraf sistem pembuangan sampah;

(d) 
Menaik taraf sistem elektrik; dan

(e)
 Menggantikan besi penahan yang telah reput di Blok H
Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

5.
Selain daripada bantuan kewangan yang akan diberikan kepada warga emas, adakah Kerajaan Negeri bersedia menghulurkan bantuan kepada anak yatim-piatu juga?

Y.A.B. Ketua Menteri:
5.
Kerajaan Negeri telah melancarkan Program Penghargaan Warga Emas pada 1 Mei 2009 dan akan berakhir pada 8 Mac 2010 dan ianya sedang giat dilaksanakan di peringkat Pusat Khidmat ADUN, Pejabat Daerah dan JKKK.  Bantuan Kewangan akan diberikan kepada mereka yang didapati layak selepas 8 Mac 2010. 

Walau bagaimanapun Kerajaan Negeri melalui Jabatan Kebajikan Masyarakat tidak hanya memfokuskan bantuan bulanan kepada warga emas.  Dengan itu, Kerajaan Negeri melalui Jabatan Kebajikan Masyarakat turut dipertanggungjawabkan untuk membantu 7 kumpulan sasar yang telah ditetapkan iaitu Kanak-Kanak, Keluarga, Orang Kurang Upaya, Orang Papa,  Mangsa Bencana,  warga emas dan Pertubuhan Sukarela Kebajikan.  Bantuan kewangan bulanan kepada anak yatim disalurkan melalui ibu atau bapa/penjaga, supaya dapat menjalani kehidupan seharian.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

6.
Adakah Kerajaan Negeri akan mengambil langkah-langkah untuk mempertahankan hak-hak pengguna elektrik TNB khasnya di Pulau Pinang memandangkan terdapat pendakwaan kejanggalan meter terhadap rakyat Pulau Pinang oleh TNB?
Y.A.B. Ketua Menteri:
6.
Kerajaan Negeri sentiasa berusaha untuk mempertahankan hak-hak pengguna elektrik di Pulau Pinang. Sekiranya kesalahan kejanggalan meter tersebut dibuktikan, pendakwaan adalah berdasarkan Akta Bekalan Elektrik 1990. Pengguna-pengguna TNB yang tidak melakukan sebarang pelanggaran berdasarkan Akta Bekalan Elektrik sedia ada akan sentiasa dipertahankan hak mereka sebagai pengguna elektrik yang baik. Tindakan ini  dilihat lebih adil dan saksama kepada semua rakyat di Negeri Pulau Pinang dan juga kepada pembekal perkhidmatan TNB. Selain itu, pihak TNB juga telah berusaha sedaya upaya meningkatkan keupayaan bekalan elektrik di Negeri Pulau Pinang ke tahap yang lebih baik.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

7.
Adakah Jabatan Kebajikan Masyarakat Negeri (JKM) mempunyai rancangan untuk mengamalkan satu sistem yang lebih efisien dan berkesan dalam mengendalikan permohonan-permohonan bantuan kebajikan oleh warga Pulau Pinang yang kurang bernasib baik?


(a)
Adakah had masa telah ditetapkan untuk memproses setiap permohonan bantuan 
kebajikan dan apakah proses serta kriterianya?
Y.A.B. Ketua Menteri:
7.
(a)
Jabatan Kebajikan Masyarakat Negeri Pulau Pinang sememangnya mempunyai sistem penyampaian perkhidmatan yang efisien dan berkesan terutamanya kepada klien-klien jabatan dalam mengendalikan permohonan-permohonan bantuan kebajikan warga Pulau Pinang yang kurang bernasib baik.  Sistem ini telah mendapat pensijilan MS-ISO 9001:2000.  Kaedah pengurusan klien bagi permohonan bantuan adalah seperti berikut:

(i)
Menerima permohonan dari klien dan kes rujukan; 

(ii)
Daftar  kes dan buka fail; 

(iii)
Siasatan serta merta untuk kes segera;

(iv)
Penyediaan laporan;

(v)
Kelulusan;

(vi)
Maklum kepada klien keputusan permohonan; dan 

(vii)
Membuat pembayaran melalui baucar/bank.

(b)
Had masa yang telah ditetapkan dalam Piagam Pelanggan Jabatan Kebajikan Masyarakat dalam menggariskan tempoh bagi setiap permohonan bantuan adalah tempoh masa permohonan tersebut disiasat dalam tempoh 2 minggu dan kelulusan/pembayaran bantuan 
pemohon adalah dalam tempoh satu bulan.  Walau bagaimanapun 
tempoh masa ini dapat disempurnakan sekiranya dokumen yang 
diperlukan lengkap dan memenuhi kehendak jabatan. Kriteria permohonan bantuan adalah seperti berikut:-   

(i)
Warganegara Malaysia dan bermastautin di Malaysia. Sekiranya Penduduk Tetap (PT) hendaklah bermastautin di Malaysia sebelum tahun 1957.

(ii)
Pendapatan keluarga/isi rumah tidak melebihi RM400 bagi Skim Bantuan Am dan RM720 bagi Bantuan Persekutuan.

(iii)
Golongan yang tidak berkemampuan dan berkeperluan akan mempertingkatkan dengan mengambil kira lain-lain faktor seperti bilangan anak tanggungan yang tinggal bersama/berasingan, tahap ketidakupayaan ketua keluarga, keadaan dan kelengkapan rumah berdasarkan keperluan keluarga dan faktor-faktor lain yang munasabah serta boleh memberikan gambaran kedudukan kewangan dan, perbelanjaan harian pemohon/keluarga.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

8.
Apakah pelan komprehensif yang sedia ada atau dicadangkan untuk memajukan dan mempertingkatkan sistem pengangkutan di Pulau Pinang?
(a) 
Bilakah projek monorel akan dilancarkan di Pulau Pinang?

Y.A.B. Ketua Menteri:
8.
Pelan komprehensif sedia ada yang telah dirancang untuk memaju dan mempertingkatkan sistem pengangkutan di Pulau Pinang secara amnya melibatkan perkara-perkara berikut:-

(i)
Menggalakkan penggunaan pengangkutan awam daripada penggunaan kenderaan persendirian untuk mengurangkan isi padu kenderaan persendirian di atas jalan. Bagi tujuan ini,  hasil kerjasama Kerajaan Negeri dan Kerajaan Pusat, Rapid Penang Sdn. Bhd.  telah menyediakan sebanyak 200 buah bas tambahan secara berperingkat yang dijangka akan beroperasi sepenuhnya pada awal tahun 2010. Pada masa kini,  sebanyak 150 buah bas Rapid Penang sedang beroperasi di Pulau Pinang.  Dengan bas-bas tambahan ini,  perkhidmatan yang lebih efisien dan berkualiti dapat disediakan.

(ii)
Menambah baik sistem pengangkutan awam sedia ada serta mewujudkan sistem pengangkutan bersepadu yang efisien, berkualiti, mudah diperolehi, mesra alam dan meliputi seluruh pulau. Bagi tujuan ini,  perkhidmatan Bas Central Area Transit (CAT) dalam kawasan pusat bandar George Town yang dilancarkan pada 23 Januari 2009 telah mendapat sambutan yang baik daripada pengguna pengangkutan awam.

(iii) 
Mencadangkan pembinaan jalan-jalan baru dan menaik taraf jalan sedia ada untuk mengawal kesesakan, mengagih dan menyurai aliran lalu lintas serta meningkatkan keselamatan jalan raya. Projek Jambatan Kedua Pulau Pinang yang dijangka siap pada 2013 akan berupaya mengurangkan jumlah kenderaan yang masuk ke kawasan George Town.  Kerajaan Negeri juga telah memohon bantuan dan kerjasama Kerajaan Pusat untuk merealisasikan pembinaan Lebuhraya Lingkaran Luar Pulau Pinang (PORR).

(iv)
Bagi tujuan pengurusan sistem lalu lintas setempat `localised traffic management plan’ ,  sistem jalan sehala dan sistem kawalan lampu isyarat berkomputer sedang dan akan diperluaskan.  Pelbagai langkah telah diambil bagi melicinkan aliran lalu lintas dan mengurangkan gangguan di jalan-jalan utama seperti mengadakan larangan-larangan, mengeluarkan petak letak kenderaan di tepi jalan serta meningkatkan penguatkuasaan;

(v)
Dengan mengambil kira kebajikan pejalan-pejalan kaki, laluan-laluan pejalan kaki akan dibina dan di naik taraf. Laluan dan kemudahan untuk penunggang basikal akan diperluaskan.

(vi)  
Kerajaan Negeri juga sentiasa mengambil berat akan kebajikan golongan kurang upaya (OKU) dengan menyediakan infrastruktur pengangkutan awam yang akan memberi kemudahan yang kondusif dan selesa kepada pengguna OKU. 

(vii)
Kerajaan Negeri juga telah meluluskan pelaksanaan Kajian Pelan Induk Pengangkutan Pulau Pinang (Penang Transport Master Plan) untuk mewujudkan sistem pengangkutan yang bersepadu dan mapan. 

Kerajaan Negeri sememangnya mempunyai perancangan untuk mewujudkan perkhidmatan monorel di Pulau Pinang bagi mengatasi masalah kesesakan lalu lintas di Pulau Pinang dan meningkatkan mutu perkhidmatan awam di negeri ini. Kerajaan Negeri juga telah berusaha mengadakan perbincangan dengan syarikat-syarikat swasta untuk melaksanakan projek ini secara usaha sama atau ’private finance initiative’ (PFI). Walau bagaimanapun,  perancangan bagi projek ini perlu dibuat dengan kerjasama Kerajaan Persekutuan memandangkan projek ini akan dijalankan secara penswastaan. Projek penswastaan oleh Kerajaan Negeri perlu diselaraskan oleh Unit Kerjasama Awam & Swasta, Unit Perancang Ekonomi, Jabatan Perdana Menteri (UPE, JPM). Pihak UPE, JPM akan membuat penilaian sebelum pelaksanaan dimulakan.  Projek ini telah pun dirancang melalui RMK-9. Namun,  usaha ini terpaksa di tangguh disebabkan oleh kekangan peruntukan yang mendesak.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

9.
Adakah Kerajaan Negeri mempunyai apa-apa rancangan untuk memajukan Taman Botani seperti menjadikan Taman Botani sebagai satu taman seni yang berstruktur (’art and structure garden cum school’) di mana dapat menjadikan tempat pameran karya/hasil seni 1001 artis-artis Malaysia?

Y.A.B. Ketua Menteri:
9.
Kerajaan Negeri sememangnya mempunyai  rancangan untuk memajukan Taman Botani.  Walaupun Kerajaan Negeri tidak mempunyai rancangan khusus untuk menjadikan Taman Botani sebagai satu taman seni yang berstruktur (’art and structure garden cum school’), 



Rancangan Pembesaran Taman Botani telah pun bermula pada tahun 2001 di bawah Rancangan Malaysia Ke-8.   Di bawah rancangan tersebut,  Kerajaan Negeri Pulau Pinang telah mewartakan 35 lot tambahan dengan keluasan 210 hektar bagi tujuan Rancangan Pembesaran Taman Botani (dahulu dikenali sebagai Kebun Bunga).   Lot-lot tanah-tanah ini dahulunya dimiliki oleh Kerajaan Negeri, Perbadanan Bekalan Air Pulau Pinang (PBAPP) dan Kerajaan Persekutuan.   Lot-lot tanah ini telah diwartakan dan pada masa kini diuruskan oleh Jabatan Taman Botani Pulau Pinang dengan keluasan 242 hektar bagi tujuan projek pembangunan.


Bagi tujuan Rancangan Pembesaran Taman Botani,  pihak Jabatan Botani telah menerima peruntukan dari Kerajaan Persekutuan di bawah RMKe-9 melalui Kementerian Pelancongan. Projek yang telah dirancang dan akan dilaksanakan ialah:


(a)
Pembinaan Pusat dan Pavillion Pelancongan (Visitor Centre)


Pusat dan Pavilion Pelancongan yang bernilai RM2.5 juta ini akan dibina di tapak berkeluasan 1.78 ekar.  Lokasinya berhampiran pintu masuk bakal menjadikannya tempat 
tumpuan para pelancong berkumpul dan sebagai pusat interpretasi pelancong ke Taman Botani Pulau Pinang (TBPP). Pusat interpretasi pelancong ini akan menyediakan pelbagai kemudahan infrastruktur,  antaranya  bilik seminar/multimedia, bilik mesyuarat dan kedai cenderahati. Di sini, para pengunjung memperolehi maklumat mengenai produk pelancongan yang ditawarkan,  program pendidikan dan latihan yang dijalankan termasuk kursus jangka pendek, seminar dan bengkel serta hasil kajian dan penyelidikan terkini TBPP.

(b)
Pembinaan Façade Baru Pintu Masuk Utama Taman Botani termasuk sebuah Dataran (Garden Mall).

’Garden Mall’ adalah pusat tarikan terbaru yang bakal dibina di kawasan yang berkeluasan 9.06 ekar berhadapan pintu masuk utama yang sedia ada.  Kawasan yang akan dibina adalah berkonsepkan taman akuatik dengan penggunaan elemen pancutan air (’water features’).  Kawasan ini bakal menjadi tumpuan utama para pelawat ke TBPP dengan adanya dataran bagi pejalan kaki dan tempat rehat serta pameran tumbuhan akuatik luar biasa seperti “lili gergasi” (Victoria Amazonica).

(c)
Pembangunan Bambusetum di Kem Koronation.

Projek Bambusetum adalah inisiatif untuk membangunkan semula ’Coronation Camp’  (bekas kem pengakap) untuk menjadi sebuah pusat koleksi famili buluh yang menggabungkan bidang penyelidikan,  pendidikan dan komersial di atas tapak seluas 1.53 hektar. Pembangunan projek dapat membantu meningkatkan lagi program pemuliharaan yang sedia ada di TBPP. Pelbagai spesies buluh tempatan (’native bamboo species’) akan ditanam dan dilabel supaya dapat dijadikan sumber rujukan untuk pendidikan botani oleh para pengunjung kelak. Manakala elemen komersial yang ingin diketengahkan ialah melalui jualan produk berasaskan buluh seperti kraf tangan di kiosk-kiosk jualan yang juga diperbuat daripada buluh.   Dengan adanya bilik pameran yang disediakan di pusat dan pavilion di TBPP pelbagai karya dan hasil seni bagi pelbagai golongan artis dapat dipamerkan dan dilawati oleh para pelancong dari dalam dan luar negeri.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

10.
Apakah tindakan dan langkah yang akan diambil oleh MPPP dalam kerja-kerja 
pembaikan jalan raya yang berlubang yang sudah lama terbiar dan boleh 
menyebabkan kemalangan?

Y.A.B. Ketua Menteri:
10.
Lazimnya jalan raya berlubang adalah disebabkan oleh faktor-faktor seperti berikut:-  


(i)
kerosakan akibat wear & tear; dan


(ii)
kerosakan akibat pengorekan oleh agensi-agensi utiliti.


MPPP memang mempunyai mekanisme pemantauan dan pembaikan jalan raya yang rosak.  Satu pasukan pemantauan yang diketuai oleh seorang juruteknik akan menjalankan pemantauan jalan setiap hari mengikut kawasan yang telah dikenal pasti.


Bagi lubang kecil yang dikenal pasti oleh pasukan pemantauan, MPPP akan membuat kerja patching ke atas jalan yang berlubang.


Bagi jalan yang rosak sederhana atau serius, penurapan semula jalan akan dibuat sepanjang jalan yang rosak.

Menaik taraf jalan termasuk penurapan semula jalan,  membina semula longkang tepi jalan serta side table biasa dibuat apabila terdapat peruntukan daripada Kerajaan Pusat.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

11.
Adakah Kerajaan Negeri mempunyai peruntukan atau rancangan lain untuk membantu sekolah-sekolah Cina dan Tamil di Pulau Pinang yang tidak mendapatkan bantuan kewangan sepenuhnya daripada Kerajaan Pusat?
Y.A.B. Ketua Menteri:
11.
Pendidikan tidak terletak di bawah bidang kuasa Kerajaan Persekutuan, namun tumpuan akan terus diberikan demi mempergiatkan pembangunan sumber manusia. Bagi tujuan tersebut, Kerajaan Negeri telah memperuntukkan sejumlah RM8.5 juta, kepada sekolah bantuan modal atau bantuan kerajaan seperti Sekolah Agama Rakyat, Sekolah Jenis Kebangsaan Cina, Sekolah Jenis Kebangsaan Tamil dan Sekolah Missionary. Pemberian bantuan kepada sekolah-sekolah berkenaan  adalah dalam bentuk wang tunai atau harta modal mengikut perihal, jenis dan keperluan bantuan aktiviti dan program yang dirancang oleh setiap sekolah yang telah dikenal pasti.  Agihan peruntukan mengikut jenis   sekolah yang diluluskan peruntukan pada tahun 2009 adalah seperti berikut:-

	Jenis Sekolah
	Peruntukan

(RM juta)

	Sekolah  Agama Rakyat                      
	1.5

	Sekolah Jenis Kebangsaan Tamil
	1.5

	Sekolah Men.Jenis Kebangsaan Cina (Persendirian)
	1.0

	Sekolah Jenis Kebangsaan dan Sekolah Menengah Jenis Kebangsaan (Cina)
	4.0

	Sekolah Missionary
	0.5

	JUMLAH
	8.5


Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

12.
Adakah Kerajaan Negeri berhasrat untuk memberikan keutamaan (privilege) kepada golongan orang kurang upaya (OKU) di negeri ini seperti tempat parkir PBT dan Kerajaan Negeri secara percuma?

Y.A.B. Ketua Menteri:
12.
Dasar berhubung keutamaan meletak kenderaan secara percuma kepada golongan Orang Kurang Upaya (OKU)  belum diadakan oleh Majlis Perbandaran Pulau Pinang (MPPP) atau Majlis Perbandaran Seberang Perai (MPSP).  Perkara ini boleh dikaji oleh Pihak Berkuasa Tempatan dan jika terdapat keperluan sedemikian, ia boleh diberi pertimbangan.


MPPP sedang dalam usaha mengkaji keperluan untuk memberi pas percuma bagi kenderaan OKU untuk tempat-tempat letak kereta di bawah kendalian MPPP. Perkara ini akan dibentangkan di Mesyuarat Majlis untuk pertimbangan.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

13.
Apakah rancangan pemajuan Kerajaan Negeri di kawasan seperti Pinang Tunggal,  Bertam,  Sungai Acheh,  Pulau Betong, Permatang Berangan, Sungai Dua, Telok Air Tawar, Telok Bahang dan Penaga?
Y.A.B. Ketua Menteri:
13.
Antara perancangan / program pemajuan yang disyorkan melalui RSNPP 2020 bagi kawasan-kawasan berikut :


(i)
Pinang Tunggal, SPU

-
Di bawah Dasar Spatial Utama DSU9 L1,  pekan ini dikenal pasti sebagai Pusat Penempatan Kecil

· Di bawah Dasar Sektoral DS21 L1,  Skim Pengairan Pinang Tunggal untuk meningkatkan hasil pengeluaran padi.

-
Di bawah Dasar Sektoral DS22 L2 – dikenal pasti untuk aktiviti ternakan lembu & kambing secara komersial & terancang.


-
Di bawah Dasar Sektoral DS33 L1 - dikekalkan sebagai perkampungan 
tradisional.

-
Di bawah Dasar Sektoral DS43 L2 – dikenal pasti untuk 
pembinaan jalan 
baru dari Pinang Tunggal ke Selatan Kedah.

(ii)
Bertam, SPU

-
Pekan ini terletak dalam Koridor Pembangunan Utama Koridor Kepala Batas - Bertam.  Aktiviti yang dibenarkan adalah perumahan, perdagangan dan Institusi

-
Kawasan ini merupakan pusat penempatan utama pentadbiran daerah SPU.

-
Pelaksanaan projek tebatan banjir utama antara projek Bertam - Kepala Batas akan dilaksanakan di bawah projek sambungan RMK-9.

-
Kawasan ini akan dibangunkan sebagai Pusat Kecemerlangan ICT (PCC).


-
Cadangan pembinaan Institut Perubatan dan Pergigian Termaju, 
USM cawangan Bertam.

-
Perancangan Perindustrian berasaskan automatif yang lengkap dengan 
pusat R&D.


-
Rangkaian hentian bersepadu pengangkutan awam akan diwujudkan di 
setiap nod termasuk Kepala Batas - Bertam.

(iii)
Sungai Acheh, SPS


-
Di bawah Dasar Spatial Utama DSU9 L1, dikenal pasti sebagai Pusat 
Petempatan Kecil.

-
Di bawah Dasar Sektoral DS55 L6 - dikekalkan sebagai kawasan simpanan Hutan Paya Laut.

-
Di bawah Dasar Sektoral DS33 L1 - dikekalkan sebagai perkampungan 
tradisional.

(iv)
Pulau Betong, DBD


-
Di bawah Dasar Spatial Utama DSU9 L1, pekan ini dikenal pasti sebagai 
Pusat Penempatan Kecil.

-
Di bawah Dasar Sektoral DS24 L3, mempertingkatkan Industri akuakultur sebagai sumber ekonomi penduduk - seperti  Pembangunan Zon Industri Akuakultur Kolam  Udang Harimau.

(v)
Permatang Berangan, SPU


-
Di bawah Dasar Sektoral DS22 L2 - dikenal pasti untuk aktiviti ternakan 
lembu & kambing secara komersial & terancang


-
Di bawah Dasar Sektoral DS343 L2 - Pembinaan jalan baru dan 
naik taraf 
jalan.


-
Di bawah Dasar Sektoral DS48 L10 - termasuk dalam kawasan 
Rancangan Tebatan Banjir,  projek baru RMK9.

(vi)
Sungai Dua,   SPU

-
Di bawah Dasar Spatial Utama DSU9 L1 - Pekan ini dikenal pasti sebagai pusat penempatan utama.


-
Pekan ini termasuk dalam Koridor Pembangunan Utama Buterworth

- 
Bagan Ajam - Teluk Air Tawar.

- 
Di bawah Dasar Sektoral DS22 L2 - dikenal pasti untuk aktiviti ternakan lembu & kambing secara komersial & terancang

(vii)
Teluk Ayer Tawar, SPU

· Cadangan Lebuhraya Pesisir Pantai Teluk Air Tawar  Kuala Muda.


-
Pekan ini termasuk dalam Koridor Pembangunan Utama Buterworth - 
Bagan Ajam - Teluk Air Tawar.

- 
Di bawah Dasar Sektoral DS22 L2 - dikenal pasti untuk aktiviti 
ternakan lembu & kambing secara komersial & terancang

(viii)
Teluk Bahang, DBD


-
Di bawah Dasar Sektoral DS13 L5 - dikenal pasti sebagai zon 
pelancongan pantai & rekreasi.

-
Di bawah Dasar Sektoral DS41 L2 - dikenal pasti sebagai Taman Masyarakat dan seluas1068.68 
hektar akan diwartakan 
sebagai kawasan tadahan.

· Di bawah Dasar Khusus DK5 L1 - Kawasan ini dikenal pasti sebagai kawasan berciri istimewa untuk diurus secara bersepadu.

-
Di bawah Dasar Sektoral DS24 L2, cadangan membangun kawasan Teluk Bahang sebagai zon industri akuakultur bagi penternakan ikan dalam sangkar.


(ix)
Penaga, SPU

-
Di bawah Dasar Spatial Utama DSU5 L2 - Koridor Pembangunan Sekunder Penaga - Kuala Muda dengan memberi penekanan pengekalan kawasan jelapang padi serta pertanian 
yang berpotensi.

-
Di bawah Dasar Sektoral DS22 L2 - dikenal pasti untuk aktiviti Ternakan lembu & kambing secara komersial & terancang

-
Di bawah Dasar Spatial Utama DSU9 L1, dikenal pasti sebagai Pusat Petempatan Utama

-
Di bawah Dasar Sektoral DS21 L1, membangun dan mewartakan kawasan seluas 200 ekar sebagai kawasan zon industri akuakultur bagi penternakan benih,  ikan siakap dan udang harimau.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

14.
Apakah rancangan Kerajaan Negeri untuk menangani masalah pengendalian sampah-sarap di rumah pangsa Padang Tembak? 

(a)
Apakah rancangan Kerajaan Negeri dalam menangani pembuangan sampah oleh penduduk dari tingkat atas rumah pangsa Padang Tembak? 

(b)
Adakah kempen kesedaran dan kebersihan telah dirancang oleh Kerajaan Negeri untuk para penduduk rumah pangsa Padang Tembak? 

Y.A.B. Ketua Menteri:
14.
(a)
Kerajaan Negeri melalui Bahagian Perumahan telah memohon peruntukan di dalam bajet pembangunan (P01/11) tahun 2010 untuk menaik taraf bilik-bilik sampah, penyediaan tong-tong sampah baru dan menggantikan pintu-pintu bilik sampah yang telah rosak dan hilang di Rumah Pangsa Padang Tembak.

(i)   
Kerajaan Negeri sentiasa memantau kebersihan di Rumah Pangsa Padang Tembak dan telah pun melantik kontraktor pembersihan untuk menjalankan pembersihan di kawasan luar dan dalam blok-blok perumahan tersebut dengan permohonan peruntukan di dalam bajet pembangunan untuk menaik taraf bilik-bilik sampah tersebut yang akan menjadi lebih mesra pengguna dan membuatkan keadaan blok lebih bersih dan selesa. Kerjasama daripada kontraktor kebersihan diharapkan agar penghuni-penghuni akan lebih sedar tentang pentingnya kebersihan di kediaman mereka dan seterusnya akan membuatkan mereka berasa kurang selesa untuk membuang sampah sesuka hati dari tingkat atas.

(ii) 
Selain dari itu, anggota Majlis Mesyuarat Kerajaan termasuk YAB. Ketua Menteri sendiri serta pegawai daripada MPPP sering melawat kawasan ini kerana prihatin dengan kebajikan dan keselesaan penghuni di sini. Lawatan disusuli dengan tindakan agensi kerajaan berdasarkan laporan yang dibuat. 

(iii) MPPP juga memberi perkhidmatan pelupusan sampah dari pusat tong sampah sekali setiap hari kecuali hari Ahad untuk rumah pangsa (high rise) dan di kawasan rumah pangsa Padang Tembak kutipan dijalankan 2 kali sehari iaitu di sebelah pagi dan tengah hari.  Perkhidmatan tambahan juga dijalankan pada hari Ahad pada waktu tengah hari. 

(b)  
Kempen kesedaran kebersihan diadakan dengan cara mengadakan gotong-royong di antara Kerajaan Negeri melalui Bahagian Perumahan, Y.B Kawasan, badan swasta dan penduduk Rumah Pangsa Padang Tembak. Dengan adanya program ini dapat memberi kesedaran kepada penduduk setempat betapa pentingnya menjaga kebersihan bersama.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

15.
Adakah peruntukan telah ditetapkan oleh Kerajaan Negeri untuk mengadakan kempen kesedaran dan kebersihan di rumah pangsa Padang Tembak?
Y.A.B. Ketua Menteri:
15.
Tidak ada peruntukan khas yang telah ditetapkan oleh Kerajaan Negeri untuk mengadakan kempen kesedaran dan kebersihan di rumah pangsa Padang Tembak.

Ini kerana peruntukan di Rancangan Perumahan Padang Tembak lebih diberi keutamaan kepada keselamatan nyawa dan kemudahan asas seperti pembaikan lif, elektrik dan pam air. Walau bagaimanapun,  Bahagian Perumahan ada mengadakan kempen kebersihan gotong-royong bersama-sama dengan MPPP dan NGO. MPPP juga telah menjalankan kempen kebersihan gotong-royong sebanyak 3 kali pada tahun 2009 di kawasan Padang Tembak.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

16.
Apakah perkembangan projek tebus guna reclamation project di Gurney Drive, jabatan dan kontraktor yang menguruskan projek ini?


(a)
Adakah projek tersebut di tender dan apakah prosedurnya?


(b) 
Adakah terdapat permohonan sehingga kini dan siapakah pemaju atau 
kontraktor tersebut?
Y.A.B. Ketua Menteri:
16.
Untuk makluman Yang Berhormat Tuan, pada asalnya kerajaan lepas meluluskan pelaksanaan projek tebus guna seluas 130 ekar di Persiaran Gurney adalah sebahagian daripada projek Lebuhraya Lingkaran Luar Pulau Pinang (PORR).  Sehingga kini, tiada sebarang projek PORR ataupun projek tebus guna yang dilaksanakan di Persiaran Gurney kerana belum mendapat persetujuan kerajaan sekarang.  

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

 17.
Adakah Kerajaan Negeri menyokong projek tebus guna di Gurney Drive dan akan terus membenarkan pelaksanaan projek ini.
Y.A.B. Ketua Menteri:
17.
Untuk makluman Yang Berhormat Tuan, pada asalnya pelaksanaan projek tebus guna seluas 130 ekar di Persiaran Gurney adalah sebahagian daripada projek Lebuh raya Lingkaran Luar Pulau Pinang (PORR).  Sehingga kini, tiada sebarang projek PORR ataupun projek tebus guna yang dilaksanakan di Persiaran Gurney.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

18.
Adakah Kerajaan Negeri menyokong projek tebus guna di Gurney Drive dan akan terus membenarkan pelaksanaan projek ini?

Y.A.B. Ketua Menteri:
18.
Kerajaan Negeri perlu meneliti sebarang cadangan sebelum keputusan dibuat dan akan mengadakan rundingan dan perbincangan dengan pihak NGO dan masyarakat terlebih dahulu.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

19.
Adakah Kerajaan Negeri sedia mempertimbangkan pemberian diskaun, pelepasan atau pengecualian cukai pintu kepada hartanah yang tidak dapat disewakan atau terbiar?

Y.A.B. Ketua Menteri:
19.
Cukai pintu adalah sumber pendapatan MPPP. Semua harta di dalam pentadbiran MPPP akan dikenakan cukai pintu.

(a)
Harta yang digunakan sebagai tempat awam untuk sembahyang, tanah perkuburan atau krematorium awam yang berlesen, sekolah awam,  tempat awam bagi maksud khairat atau bagi maksud sains,  sastera atau seni halus dan bukan untuk mendapat keuntungan wang.

(b)
Bagi harta yang tidak dapat disewakan,  pemilik harta boleh memohon untuk pulangan balik kadar sebanyak 50% daripada jumlah kasar yang telah dibayar kepada MPPP/MPSP dengan syarat pemilik telah melakukan usaha-usaha yang munasabah untuk mendapatkan seorang penyewa serta mematuhi syarat-syarat seperti yang diperuntukkan di bawah Seksyen 162,  Akta Kerajaan Tempatan 1976 iaitu:


Pulangan balik mengenai bangunan-bangunan yang tidak diduduki.


(i)
Jika sesuatu bangunan tidak diduduki dan tiada apa-apa sewa kena dibayar mengenainya selama tempoh tidak kurang dari satu bulan kalendar dalam mana-mana setengah tahun yang mengenainya suatu kadar telah dibayar maka Pihak Berkuasa Tempatan boleh memerintahkan supaya sebahagian daripada kadar itu yang seimbang dengan tempoh bangunan itu tidak diduduki dipulangkan balik atau diremit, mengikut mana yang berkenaan.

(ii)
Tiada apa-apa pulangan balik atau remisi boleh diperintah melainkan jika orang yang menuntutnya itu telah memberi notis bertulis kepada Pihak Berkuasa Tempatan mengenai kekosongan itu dalam masa tujuh hari dari mulanya tempoh yang mengenainya pulangan balik atau remisi itu dituntut dan mengenai sesuatu pulangan balik orang itu telah menuntut  pembayarannya secara bertulis tidak  lewat daripada satu bulan selepas tamatnya setengah tahun yang mengenainya tuntutan itu dibuat. 

(iii)
Tiada apa-apa pulangan balik atau remsi boleh diperintah mengenai sesuatu bangunan melainkan jika emunya pegangan yang berkenaan 
itu membuktikan dengan memuaskan hati Pihak Berkuasa Tempatan.


-
bahawa bangunan itu ada dalam keadaan baik dan layak diduduki

-
bahawa segala usaha yang munasabah untuk mendapatkan seseorang penyewa telah dibuat


-
bahawa sewa yang diminta adalah sewa yang munasabah; dan


-
bahawa bangunan itu telah kosong selama tempoh yang bakinya pulangan balik itu dituntut. Dengan syarat bahawa apabila sesuatu pulangan balik dituntut mengenai suatu tempoh dalam masa bila bangunan itu telah dibaiki bagi maksud menjadikan ia layak untuk diduduki atau untuk pembinaan semula bona fide maka tidaklah perlu buktikan mengenai tuntutan-tuntutan itu perkara-perkara yang dinyatakan dalam perenggan (a), (b) dan (c).


(iv)
Tuntutan-tuntutan hendaklah menyatakan tarikh-tarikh bila bangunan itu telah tidak diduduki dan juga alamat ke mana perhubungan-perhubungan mengenainya boleh dihantar.  Walau bagaimanapun, kemudahan ini hanya akan diberi sehingga 31 Disember 2010.


Bagi hartanah terbiar dan tidak dapat disewakan di kawasan Seberang Perai,  Majlis Perbandaran Seberang Perai (MPSP) memberi Pulangan Balik Cukai Taksiran sebanyak 50% kepada semua permohonan yang memenuhi peruntukan Seksyen 162,  Akta Kerajaan Tempatan 1976.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

20.
Tapak-tapak perumahan seperti di Lorong Perak telah dirobohkan dan ditinggalkan tanpa di selenggara dengan baik dan ini memberikan satu imej yang buruk kepada para pelancong yang melawat Pulau Pinang. Apakah tindakan Kerajaan Negeri dalam mengatasi masalah ini?

Y.A.B. Ketua Menteri:
20.
Tapak perumahan di Lorong Perak yang dimaksudkan merupakan tapak rumah roboh. Majlis Perbandaran Pulau Pinang (MPPP) telah mengambil tindakan menjalankan aktiviti kajian aedes 2 minggu sekali secara rutin di tempat tersebut bagi memastikan tiada pembiakan nyamuk.  Selain itu, tempat tersebut juga telah disemburi dengan ‘larvicide’ seminggu sekali bagi memastikan semua jejentik dihapuskan.


Terdapat satu permohonan merancang oleh Tetuan Airmas Realty Sdn. Bhd. Namun, permohonan merancang tersebut ditolak kerana tidak mematuhi kehendak-kehendak teknikal. Mengikut rekod MPPP, tiada permohonan untuk kerja-kerja pemajuan (perobohan) di atas tapak berkenaan.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

21.
Adakah Kerajaan Negeri berhasrat mengupah lebih ramai kakitangan kerajaan berbangsa Cina, India dan lain-lain berbanding dengan kerajaan yang lepas?

Y.A.B. Ketua Menteri:
21.
Kerajaan Negeri Pulau Pinang bersama-sama Suruhanjaya Perkhidmatan Awam Malaysia (SPA) mengamalkan dasar pengambilan secara terbuka dan memberi peluang yang sama rata kepada semua kaum iaitu Melayu,   Cina,   India dan lain-lain kaum serta jantina yang memohon jawatan-jawatan yang sesuai dengan kelayakan mengikut jenis pekerjaan yang dipohon. Pengambilan dibuat berasaskan kepada permohonan yang memenuhi syarat-syarat kelayakan masuk yang telah ditetapkan.  Di samping itu, Kerajaan Negeri juga telah bekerjasama dengan pihak C.A.T Centre bagi mengenal pasti calon-calon yang sesuai dari semua kaum untuk dipanggil temu duga bagi mengisi kekosongan secara kontrak di beberapa jabatan yang terlibat.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

22.
Adakah Kerajaan Negeri mempunyai peruntukan untuk membantu para usahawan yang baru ingin menceburi bidang perniagaan?

Y.A.B. Ketua Menteri:
22. 
Kerajaan Negeri sememangnya mempunyai peruntukan untuk membantu para usahawan baru yang ingin menceburi bidang perniagaan.  Antara peruntukan tersebut adalah:-


(a) 
Kemudahan pinjaman perniagaan melalui Projek Titian Saksama Rakyat (PTSR) Pulau Pinang dengan jumlah peruntukan RM3 juta bagi tempoh pelaksanaan selama tiga (3) tahun kepada peniaga-peniaga kecil, golongan miskin dan ibu tunggal yang ingin memulakan perniagaan secara kecil-kecilan. Projek ini dijalankan oleh Perbadanan Pembangunan Pulau Pinang (PDC);


(b)
Peruntukan bagi program-program latihan, pembangunan sumber manusia, pendedahan mengenai peluang-peluang perniagaan dan pembiayaan dengan kerjasama agensi Kerajaan Negeri dan Kerajaan Persekutuan untuk menggalakkan usahawan baru menceburi bidang perniagaan. 




Antara program yang dijalankan adalah:-




(i)    
Program Inkubator Penang Cybercity;

(ii)  
Bengkel Peluang Perniagaan Francais/ Program Francais Wanita dan Siswazah; 




(iii)   
Program Mentor Mentee Kraf dan Vendor Jahitan; dan




(iv) 
Program Pembangunan Pertanian dan Penternakan.


(c) 
Peruntukan bagi menyediakan premis perniagaan mampu milik seperti ruang niaga dan gerai, sama ada secara jualan, sewaan dan sewa beli dengan kadar yang berpatutan bagi membolehkan usahawan baru menjalankan perniagaan yang berpotensi di tempat yang strategik.  Premis perniagaan ini disediakan oleh Pihak Berkuasa Tempatan, Pejabat Daerah dan PDC.


Peruntukan-peruntukan ini disediakan sebagai satu usaha penggalakan kepada usahawan baru bagi menceburi bidang perniagaan dengan lebih berdaya saing dan berdaya tahan.

 Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

23.
Adakah Kerajaan Negeri mempunyai rancangan untuk menghias jabatan-jabatan masing-masing pada hari perayaan utama seperti Hari Raya Puasa, Tahun Baru Cina, Hari Deepavali, Hari Natal dan sebagainya demi memperkasakan konsep Satu Malaysia?

Y.A.B. Ketua Menteri:
23.
Kerajaan Negeri tidak mempunyai perancangan khusus untuk menghias jabatan-jabatan masing-masing pada hari perayaan utama.  Walau bagaimanapun,  bagi memeriahkan lagi sambutan beberapa perayaan tertentu, Kerajaan Negeri telah meminta kerjasama dan sokongan daripada semua jabatan/agensi kerajaan dan swasta untuk menyalakan lampu hiasan dan lampu luar kawasan persekitaran premis masing-masing. Sebagai contoh, usaha seperti ini telah dilakukan semasa sambutan hari kebesaran utama seperti Sambutan Hari Merdeka, Sambutan Tahun Baru dan Sambutan Hari Jadi TYT Yang di-Pertua Negeri Pulau Pinang.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

24.
Apakah rancangan Kerajaan Negeri dalam memastikan keadaan jalan-jalan di FTZ sentiasa berada dalam keadaan yang sempurna?
Y.A.B. Ketua Menteri:

24.
Kerajaan Negeri sentiasa memastikan pembangunan fizikal di kawasan perindustrian dirancang dan dipantau bagi menggalakkan pembangunan industri yang berterusan di kawasan Zon Bebas Perindustrian (FTZ) di kedua-dua bahagian pulau dan Seberang Perai. Bagi kawasan FTZ di bahagian pulau,  pihak MPPP telah menjalankan kerja-kerja menaik taraf infrastruktur di keseluruhan kawasan FTZ (Fasa I, II, III dan IV). Antara kerja-kerja naik taraf berikut adalah:-


(i) 
pelebaran jalan, 

(ii) 
naik taraf pejalan kaki, 

(iii) 
penambahan lampu jalan,  dan

(iv)
sistem saliran bagi mitigasi banjir.


Melalui Rancangan Malaysia Ke-9 (RMKe9), Majlis Perbandaran Pulau Pinang (MPPP) telah diperuntukkan sebanyak RM 37.2 juta menaik taraf kawasan di luar FTZ seperti di Kawasan Zon Teknoplex dan Taman Perindustrian Bayan Lepas (Bayan Lepas Industrial Park). Sehingga kini, 40% daripada kawasan ini sedang di naik taraf bagi memperbaiki sistem saliran, pencahayaan lampu jalan yang lebih terang, ruang 


pejalan kaki yang lebih baik, jalan yang lebih lebar dan selesa serta penambahan tempat letak kereta. Kerja-kerja naik taraf ini dijangka siap pada akhir tahun 2010. Peruntukan bagi projek menaik taraf infrastruktur bagi kawasan-kawasan yang masih belum di naik taraf juga telah dipohon melalui RMKe10. 


Bagi kawasan Seberang Perai pula, dianggarkan 45% jalan kawasan FTZ telah di naik taraf dengan kos bagi tahun 2008 sebanyak RM169,815.00 dan RM95,215.00 bagi tahun 2009.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

25.
Apakah garis panduan atau regulation yang sedia ada untuk menangani masalah pemeliharaan haiwan di rumah swasta, rumah pangsa dan sebagainya.

Y.A.B. Ketua Menteri:
25. Pada masa sekarang,  MPPP mengguna pakai Undang-undang Kecil (Anjing-anjing) MPPP, 1977. Tiada peruntukan di dalam Akta tersebut untuk mengawal atau mengehadkan bilangan anjing yang dipelihara.  Bagi pemeliharaan haiwan di rumah swasta, rumah pangsa dan sebagainya,  MPPP juga tiada peruntukan untuk mengawal atau menanganinya. Namun begitu pihak pengurusan boleh menanganinya melalui perjanjian jual beli dalam Strata Title Act.

Pihak Pesuruhjaya Bangunan (COB) hanya bertanggungjawab terhadap pengurusan bangunan bertingkat (berstrata) termasuklah rumah pangsa dan sebagainya.  Kebiasaannya, semua skim pembangunan berstrata telah ada kaedah-kaedah dalaman ’ouse rules’ yang diguna pakai oleh pihak pemaju/badan pengurusan yang melarang pemilik petak memelihara apa-apa binatang yang boleh menyebabkan kegusaran atau gangguan kepada mana-mana pemilik petak yang lain.  Pembangunan skim berstrata juga tertakluk kepada  Jadual ketiga,  Akta Hak Milik Strata,  1985 (Akta 318) yang dengan jelasnya menyatakan larangan terhadap pemilik petak memelihara binatang tetapi tidak menyatakan apakah tindakan yang boleh diambil oleh badan pengurusan atau pihak berkuasa.


Manakala MPSP mengguna pakai garis panduan di bawah Seksyen 82,  Akta Kerajaan Tempatan 1976 bagi menangani masalah/memberhentikan pemeliharaan haiwan di rumah swasta,  rumah pangsa dan sebagainya. MPSP akan mengeluarkan notis di bawah Akta tersebut jika mendapati pemeliharaan haiwan menyebabkan kacau ganggu. 

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

26.
Adakah Kerajaan Negeri bersedia mengkaji semula had masa terutamanya dalam pengurangan had masa pengenaan tambang tempat parkir PBT terutamanya di kawasan residen?

Y.A.B. Ketua Menteri:

26.
Di bahagian pulau, pada kebiasaannya kawasan residen tidak dikenakan bayaran letak kereta kecuali kawasan residen itu bersebelahan dengan kawasan perniagaan atau termasuk dalam kawasan perniagaan.


Di Seberang Perai, kawasan residen (kediaman) belum diwartakan sebagai kawasan parkir berbayar.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

27.
Adakah Kerajaan Negeri bersedia memperuntukkan tanah-tanah untuk kegunaan agama 
seperti masjid, gereja, kuil dan tokong?

Y.A.B. Ketua Menteri:

27.
Kerajaan Negeri sememang bersedia bagi memperuntukkan tanah-tanah untuk kegunaan agama seperti masjid,  gereja, kuil dan tokong bergantung kepada kesediaan tanah yang sesuai.  Buat masa ini,  stok tanah kerajaan untuk tujuan tersebut amat terhad.  Walau bagaimanapun,  Kerajaan Negeri bersedia untuk membantu mana-mana pihak yang berkaitan dalam permohonan pengambilan balik tanah untuk tujuan kegunaan agama.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri: 

28.
Sila senaraikan tanah-tanah sedia ada Kerajaan Negeri termasuk tanah di bawah milikan atau kelolaan Pihak Berkuasa Tempatan (PBT),  Perbadanan Pembangunan Pulau Pinang (PDC), Jabatan Pengairan dan Saliran (JPS),  Pihak Berkuasa Air (PBA) dan lain-lain agensi kerajaan yang masih belum di maju atau dipajakkan di Negeri Pulau Pinang?

Y.A.B. Ketua Menteri:
28.
(a)
Kerajaan Negeri mempunyai stok tanah yang sangat terhad.  Sebahagian besar daripada tanah Kerajaan Negeri telah digunakan sebagai tapak kuarters,  kawasan tadahan air,  kawasan lapang awam,  hutan simpan dan lain-lain.  Hanya sebahagian kecil sahaja daripada tanah kerajaan berada dalam keadaan tanah kosong.   Malahan tanah tersebut pula berada dalam kedudukan yang terpencil dan tidak sesuai dibangunkan.


(b)
Manakala tanah-tanah di bawah milikan atau kelolaan PBT, PDC,  JPS,  dan PBA yang masih belum dimajukan atau dipajak ialah seperti 
berikut:-

(i)
MPPP - Seperti di Lampiran A

(ii)
MPSP - Seperti di Lampiran B


(iii)
PDC - 6,397.23 ekar (1038.44 ekar di bahagian Pulau dan 5358.79 ekar di 
Seberang Perai)


(iv)
JPS - Tiada tanah milikan JPS,  tetapi lebih kepada tanah rezab 
JPS.


(v)
PBA - Tanah-tanah PBA telah digunakan sepenuhnya yang berkaitan 
dengan operasi bekalan air PBA atau PBASB.

